Iago – Sut i fyw

Iago Pennod 1 adnodau 19-27    
Gwrando a gwneud
· Wyt ti’n         

· awyddus i wrando,
· yn peidio siarad yn fyrbwyll, ac
· yn gwybod sut i reoli dy dymer?

Person fel yna mae Duw am i ti fod.  
· Wyt ti’n gwylltio?  
Beth sy’n digwydd pan fyddi’n gwylltio? – Fyddi di ddim yn gwneud beth “sy’n iawn yng ngolwg Duw,” (adn 20) a byddi di’n anghofio Duw wrth wneud.
· Sut bydd neges Duw’n cael ei blannu yn dy galon? (adn 21) 

Os ydy’r neges wedi ei phlannu’n go iawn beth ddylai ddigwydd iddi wedyn? Sut mae derbyn y neges i dy  galon? (adn 21)  Sut mae hyn yn wahanol i agwedd y person sy’n gwylltio?  
Pa ddarlun gan Iago sy’n dweud ein bod yn twyllo’n hunain? (adn 23-24)  Beth sy’n rhaid i ti wneud os wyt ti’n was i Dduw?  
         “_____ ati i edrych yn fanwl ar ddysgeidiaeth berffaith... Duw” (adn 25)

At beth mae hwn yn arwain?  Os ydy gwneud yr hyn mae Duw yn dweud wrthon ni yn arwain at ryddid, at beth mae crefydd yn arwain?  
Beth yw addewid Duw i’r Cristion? (adn 25)   Beth sy’n dangos dy fod di’n credu yn Iesu? :-

_______ dy dafod,  gofalu am _______ amddifad a _______ gweddwon sy’n dioddef .... _______ dylanwad y byd (adn 26-27).

Dangos dy gariad at Iesu gyda gweithredoedd da (Hebreaid 10:23-25), a gwna yr hyn sy’n iawn yng ngolwg Duw.

Gweddi: Arglwydd achub ni rhag twyll ein calonnau.  Helpa ni wrth aros ynot ti i wneud yr hyn wyt ti’n ddweud wrthon ni.  Gofynnwn hyn yn dy enw’n unig.  Amen

